Nafarroako Parlamentuko Gizarte Politiketako Batzordeak, 2014ko urtarrilaren 3an egindako bileran, ondoko erabakia onetsi zuen: “Nafarroako Gobernua premiatzen da Pertsonen Autonomiarako Nafarroako Agentziak (ANAP) bermatutako zerbitzuen kalitatea berma dezan”. Horren jatorria da Bildu-Nafarroa, Aralar-Nafarroa Bai, Izquierda-Ezkerra parlamentu-taldeek eta atxiki gabeko Patxi Leuza García jaunak aurkeztutako mozio bat, 2013ko abenduaren 20ko 150. Nafarroako Parlamentuko Aldizkari Ofizialean argitaratua.

Legebiltzarreko Erregelamenduko 114. artikuluan ezarritakoa betez, aipatu erabakia Nafarroako Parlamentuko Aldizkari Ofizialean argitara dadin agindu dut. Honakoa du testua:

"1. Nafarroako Parlamentuak Nafarroako Gobernua premiatzen du Pertsonen Autonomiarako Nafarroako Agentziak (ANAP) bermatutako zerbitzuen kalitatea berma dezan.

2. Nafarroako Parlamentuak Nafarroako Gobernua premiatzen du lanpostu bakoitzerako ezarritako plantilla-protokoloak bete ditzan eta Pertsonen Autonomiarako Nafarroako Agentziaren laguntza-zentro guztietako langileak ordeztu ditzan baldin eta bajan badaude gertakizun arrunt bat, laneko gaixotasun bat edo lan-istripu bat, lanaldi murrizketak edo baimenak direla-eta.

3. Nafarroako Parlamentuak Nafarroako Gobernua premiatzen du Pertsonen Autonomiarako Nafarroako Agentziaren zenbait zentrotan dauden egiturazko lanpostuak finka ditzan, halako moduan non plantilla organikoaren barruan sartuko baitira.

4. Nafarroako Parlamentuak Nafarroako Gobernua premiatzen du Pertsonen Autonomiarako Nafarroako Agentzia osatzen duten zentro publiko guztietan erraztu eta lagundu dezan erabiltzaileentzako toki huts guztiak betetzen".

